
				இப்பக்கம் மெய்ப்பு பார்க்கப்படவில்லை
துறவறவியல் அதிகாரம் 32

இன்னா எனத் தான் உணர்ந்தவை, துன்னாமை வேண்டும், பிறன்கண் செயல். 316 துன்பம் என்று தான் அறிந்தவைகளைப் பிறருக்குச் செய்யாமல் கைவிட வேண்டும்.

எனைத்தானும், எஞ்ஞான்றும், யார்க்கும், மனத்தான் ஆம் மாணா செய்யாமை தலை. 317 மனமறிய எப்போதும், எந்தச் சிறு தீய செயலும் எவரிடமும் செய்யாமல் தவிர்ப்பதே சிறந்தது.

தன் உயிர்க்கு இன்னாமை தான் அறிவான், என்கொலோ, மன் உயிர்க்கு இன்னா செயல்? 3.18 தன் உயிருக்குத் துன்பம் தரக்கூடியவை இவை என்று அறிந்தவன், பிறருக்கு மட்டும் அந்தத் துன்பங்களைச் செய்வது என்ன காரணத்தாலோ?

பிறருக்கு இன்னா முற்பகல் செய்யின், தமக்கு இன்னா பிற்பகல் தாமே வரும். 319 பிறருக்கு முன்னால் துன்பம் என்றால், செய்தவனுக்குத் துன்பம் பின்னால் வந்து சேரும்.

நோய் எல்லம் நோய் செய்தார்.மேலவாம்; நோய் செய்யார், நோய் இன்மை வேண்டுபவர். 320 துன்பம் எல்லாம் துன்பம் செய்தவரையே வந்து அடையும். எனவே துன்பம் இல்லாமல் வாழ விரும்புகின்றவர், பிறருக்குத் துன்பம் செய்ய மாட்டார்.

